
پرســـیار لەســـەر ئـــەوەی کە مـــرۆڤ چۆن 
جیهانی دەرەوە و ناوەوەی خۆی دەناســـێت و 
میکانیزمەکانی ئەو ناســـینە چیـــن، بابەتێکی 
لەمێژینـــەی ڕامانی مرۆڤ بووە. تێگەیشـــتن 
لە تواناییەکانی ناســـین لە چەندیـــن ڕووەوە 
گرینگی هەیە و زۆر پرســـیاران وەڵام دەداتەوە؛ 
وەک ئـــەوەی کـــە دەتوانین چی بناســـین؟ 
ســـنووردارییەکانی ناســـینی ئێمە چین؟ چی 
ناتوانین بناســـین؟ ناســـینی ئێمـــە چەندە 
ئەوانەی  ناســـینی  دەبەســـترێت؟‌  پێ  پشتی 
پەیوەندیمـــان لەگەڵیـــان هەیە لـــە چییەوە 
ســـەرچاوە دەگرێت؟ ئایا دەتوانین ماشـــینی 
بکەین؟‌  ســـاز  هاوشـــێوەی خۆمان  ناسینیی 
وەڵامی ئەم پرســـیارانە و زۆر پرســـیاری دیکە 
دەتوانێـــت گۆڕانکاریی بناخەیـــی لە تێڕوانینی 
ئێمـــە بۆ خۆمـــان، بۆ جیهان و بۆ کەســـانی 
تر و بۆ دەســـتکردەکانمان ســـاز بکات. هەم 
دەتوانین باشـــتر خـــۆ بەڕێوە ببەیـــن و هەم 
باشتر لەگەڵ کەســـانی تر خۆ ڕێک بخەین و 
هەم باشـــتر لە جیهان تێبگەین و بئافرێنین. 
کتێبی مێشـــک-زەین: لە دەمارەخانەکانەوە بۆ 
ئاگامەندی و داهێنەری ســـەرەتایەکە بۆ زانستی 
ناســـینی و هەوڵ‌ دەدات زەینی مرۆڤ بەپێی 
ڕێبازی زانســـتی شـــی بکاتەوە. ئـــەم کتێبە 
لەلایەن پۆل تاگارد فەیلەســـووف و پســـپۆڕی 
پێشـــەنگی بواری زانستی ناســـینی نووسراوە.
زانستی ناسینی، زانســـتی شیکردنەوەی زەینە. 
زەین لـــە مێژوویەکی زۆر کۆنـــەوە بابەتێکی 
ســـەرەکیی فەلســـەفەی زەین بـــووە، بەڵام 
زانســـتی ناســـینی واوەتر دەچێت و لایکەمی 
زانستی  بواران وەردەگرێت:  لە شـــەش  کەڵک 
کۆمپیوتـــەر، زانســـتی دەماری، زمانناســـی، 
ئامانجی  مرۆڤناسی، دەروونناســـی و فەلسەفە. 
ئـــەم کتێبە ئەوەیـــە کە ئەم شـــەش بوارە لە 
تیۆرییەکـــی یەکانگیردا ئاوێتە بـــکات. بۆ ئەم 
کارەش زەیـــن لە چـــوار ئاســـتی مولیکولی، 
دەماری، زەینـــی و جڤاکیدا لێـــک دەداتەوە. 
شێوازی  زەینییە.  ئاســـتی  باســـەکان  چەقی 
بەم شـــێوەیە کە ســـەرەتا  یەکخســـتنەکە 
و  زمانناسی  فەلســـەفی،  دەروونناسی،  تیۆرییە 
مرۆڤناســـییەکان لەســـەر دیاردەیەکی زەینی 
بـــاس دەکات. پاشـــان هـــەوڵ دەدات کە لە 
ئاســـتی زەینیدا دیاردەکان شـــی بکاتەوە. بۆ 
ئەو مەبەســـتە کەڵک لە هاوشێوەســـازییەکی 
کە  قۆناغەدایە  لـــەم  وەردەگرێت.  کۆمپیوتەری 

کەڵکی زانســـتی کۆمپیوتەر و بەتایبەت ژیریی 
دەســـتکرد لە لێکدانەوەی زەینـــدا دێتە ئاراوە. 
لەم کتێبـــەدا کەڵک لە هاوشێوەســـازییەکی 
مێشـــک بە ناوی نژیاروانیی ئاماژەکەری واتایی 
لەســـەر  هاوشێوەســـازییە  ئەم  وەردەگیرێت. 
چەشـــنێک نواندن بە ناوی ئاماژەکەری واتایی 
دامەزراوە و گریمانـــەی ئەوەیە کە زەینی ئێمە 
لـــە نواندنی لەو شـــێوە کەڵـــک وەردەگرێت. 
جگە لەوە، کۆمەڵێک پێواژۆ هەن کە لەســـەر 
ئەو نواندنانـــە کار دەکەن و بەم شـــێوەیە لە 
ڕێگەی نواندنـــەکان و پێواژۆکان هەوڵ دەدرێت 
کردارەکانی مێشـــک هاوشێوەســـازی بکرێن. 
چۆنیەتیی  دەماری  زانســـتی  بە  ســـەرەنجام 
کارکردنی بەشـــەکانی مێشک و دەمارەخانەکان 
لە جێبەجێکردنی کـــردارە زەینییەکاندا ڕوون 
دەکرێتەوە. ئەگەر لە جێیەکـــدا ئەم چوارچێوە 
گشـــتییە کورتی هێنـــا، پەنـــا دەبرێتە بەر 
دوو ئاســـتی زۆر بـــەرز و زۆر نزمـــی کاریگەر 
کە  زەین  کارکردنـــی  چۆنیەتیـــی  لەســـەر 
ئەوانیش ئاســـتەکانی مولیکولـــی و جڤاکین.
تایبەتمەندییە  یەکەمی کتێبەکەدا  بەشـــی  لە 
بـــاس دەکرێـــن و  گشـــتییەکانی زەیـــن 
پوختەیەک لەو تیۆرییانە پێشـــکەش دەکرێت 
کە بۆ لێکدانـــەوەی زەینی مـــرۆڤ کەڵکیان 
لێ وەرگیـــراوە کـــە ئەوانیـــش بریتین لەو 
تیۆرییانەی کە زەینیـــان وەک ڕۆح، کۆمپیوتەر، 
مێشـــک، پێکهاتـــەی جڤاکی و سیســـتمی 
دینامیکی ســـەیر کردووە. هەر لەم بەشـــەدا 
زانســـتی  پێکهاتنی  و  مێژووی ســـەرهەڵدان 
ناســـینی وەک بوارێکـــی نێوان-لقـــی باس 
دەکرێـــت و بـــە کورتی باس لە بەشـــداریی 
کۆمپیوتەر،  زانســـتی  زمانناســـی،  فەلسەفە، 
مرۆڤناســـی، دەروونناسی و زانســـتی دەماری 
لە پێکهێنانی ئەو زانســـتەدا دەکرێت. زانستی 
ناسینی لەســـەر دوو چەمکی بنەمایی دامەزراوە 
کە ئەوانـــەش نواندنی زەینـــی و پێواژۆیەکن 
کە لەســـەر ئـــەو نواندنانە دەکرێـــن. ئەم دوو 
چەمکە لەنێوان زانســـتی دەماری و زانســـتی 
بە زمانێکی ســـادە،  کۆمپیوتەردا هاوبەشـــن. 
پێشـــاندانی  نواندن چۆنیەتیی  لە  مەبەســـت 
زانیارییـــە لەناو مێشـــکی مرۆڤـــدا. هەروەها 
پێواژۆ یان پرۆســـێس ئاماژە بـــەو چالاکییانە 
دەکات کـــە لەســـەر ئەو نواندنانـــە جێبەجێ 
دەکرێـــت. بۆ نموونە چەمکـــی “دار” دەکرێت 
چەندین نواندنی جیاجیای ببن وەک وشـــەی 

دار، وێنەی دار، دەنگی شـــنینەوەی گەڵاکان و 
هتد. هەروەها چەندین کرداری جیاجیا لەســـەر 
ئەو نواندنانـــە جێبەجێ‌ دەکرێـــن، بۆ نموونە 
دەکرێت دوو نواندن تێکەڵ‌ بکرێن و باڵندەیەک 
وێنا بکەن کە لەســـەر دارەکە دەنیشـــێتەوە.
بەشـــی دووەمی کتێبەکە بۆ بـــواری تاقیگەیی 
و تیۆریکی زانســـتی دەمـــاری تەرخان کراوە و 
تواناییە ناسینی و  مێشـــک وەک پێکهێنەری 
زەینییەکانی مرۆڤ شـــی دەکرێتەوە. ســـەرەتا 
سیســـتمی دەماری و چۆنیەتیـــی چالاکبوون 
و دامرکانـــی دەمارەخانەکانی مێشـــکی مرۆڤ 
باس دەکرێت. هەروەها لـــە ڕووی بیرکارییەوە 
باس لەوە دەکرێت کە چـــۆن دەمارەخانەکانی 
مێشـــک دەتوانن ژمارەیەکی ناکۆتـــا نواندنی 
جیاجیا بەرهەم بهێنن. زانســـتی دەماری جگە 
لە لایەنـــی تاقیگەیی و ڕوانین لە مێشـــکی 
مرۆڤ لایەنی تیۆریکیشـــی هەیە. لە زانســـتی 
دەماریی تیۆریکدا هەوڵ دەدرێت مێشـــک بە 
ئامرازەکانی ژیریی دەســـتکرد هاوشێوەســـازی 
بە زمانێکی ســـادە هـــەوڵ دەدرێت  بکرێت. 
مۆدێلێکی هاوشـــێوەی مێشک ساز بکرێت کە 
پێی دەگوترێت نژیاروانیی ناســـینی. لە بواری 
زانســـتی دەماریی تیۆریکدا دەیـــان نژیاروانی 
پێشـــکەش کـــراون و لـــە کتێبـــی زەین-
نژیاروانیی  نـــاوی  بە  لە یەکێکیان  مێشـــکدا 
ئاماژەکـــەری واتایـــی کەڵـــک وەردەگیرێت.
هەروەک ئاماژە کرا، زانســـتی دەماری لەســـەر 
بنەمای نواندنە زەینییـــەکان و پێواژۆکان زەین 
شی دەکاتەوە. لە بەشـــی سێیەمی کتێبەکەدا، 
باس  نواندنەکان  ســـەرەکیی  چەشـــنی  سێ 
دەکرێـــن کە ئەوانیـــش بریتین لـــە نواندنی 
ناوەوە  پەیبردنیی  نواندنـــی  پەیبردنیی دەرەوە، 
و وێناکردن. مەبەســـت لە نواندنی پەیبردنیی 
دەرەوە پێنـــج هەســـتی ســـەرەکیی بینین، 
ســـاوینە.  و  بۆنکردن  تامکـــردن،  بیســـتن، 
چۆنیەتیـــی نواندنـــی هـــەرکام لـــەو پێنج 
هەســـتە لە مێشکدا شـــی دەکرێتەوە. نواندنی 
پەیبردنیی نـــاوەوە ئاماژە بە هەســـتەکانی ناو 
لەشـــی مرۆڤ دەکات وەک ئێـــش، دڵەکزە، 
هاوســـەنگی و هتد. وێناکـــردن وەرگرتنەوەی 
ئـــەو نواندنانەیـــە کە پێشـــتر لـــە ڕێگەی 
هەســـتەکانەوە لە بیرگەدا پاشـــەکەوت کراون.
بە هـــۆی توانایی مـــرۆڤ لە ئەبستراکشـــن 
پەیبردنییەکان،  نواندنـــە  دەرهەســـتکردنی  و 
لە بەشـــی چوارەمی کتێبەکەدا چەشـــنێکی 

تـــری نوانـــدن، واتـــا چەمکـــەکان گریمانە 
دەکرێـــت. تیۆرییە فەلســـەفییەکان لەســـەر 
چیەتیـــی چەمک لـــەو بەشـــەدا خراونە ڕوو. 
هەروەهـــا باس لـــەوە دەکرێت کـــە چۆن لە 
پەیوەندیی نێـــوان دەمارەخانەکاندا چەمکەکان 
پاشـــەکەوت دەبـــن و بـــۆ زۆر توانایی زەینی 
پۆلێنبەنـــدی  پـــرس،  چارەســـەری  وەک 
و فێربـــوون کەڵکیـــان لـــێ وەردەگیرێـــت.
نواندنە ســـادە پەیبردنییـــەکان و چەمکەکان 
لە نواندنـــی بنەڕەتیی دیکـــەدا تێکەڵ دەبن 
و هەلـــی ئەوەمان دەدەنێ کـــە کاری ئاڵۆزتری 
زەینـــی جیبەجیێ بکەین. بەشـــی پێنجەمی 
کتێبـــی مێشـــک-زەین گریمانـــەی بوونی 
نواندنێکی دیکە بە ناوی ڕێســـاکان دەکات کە 
لە شـــێوەی ڕێســـای مەرجیی ئەگەر... ئەوا-
دا ڕێـــک دەخرێن. لە ڕێگەی ئـــەم نواندنانەوە 
ئاکامگیریی ئاخاوتەیـــی یان بەڵگاندنی مەنتقی 
وەک تواناییەکی زەینی مرۆڤ شـــی دەکرێتەوە.
لە بەشـــی شەشـــەمی کتێبەکەدا چەشنێکی 
تری نوانـــدن بە نـــاوی لێکچووانـــدن باس 
دەکرێـــت. مرۆڤـــەکان بـــۆ کاری زەینیـــی 
داهێنەرانـــە و بۆ پەیوەندیـــی جڤاکیی وەک 
بوونی هاوســـۆزی بۆ مرۆڤەکان یان وانەوتنەوە 
کەڵک لەم چەشـــنە لە نواندنەکان وەردەگرن. 
مەبەســـت لە لێکچوواندن ئەوەیە کە نواندنێکی 
زەینـــی وەردەگرین و بۆ شـــرۆڤەی دۆخێکی 
نـــوێ بە کاری دەهێنین. بە هـــۆی ئەوەی کە 
بەڵگەی تاقیگەیـــی لەبەر دەســـتدا نییە کە 
بوونی ڕێســـاکان و لێکچوواندن لەناو مێشکدا 
بســـەلمێنێت کەڵک لە بنەمایەکی فەلسەفەی 
زانســـت بە نـــاوی ئەمئەوێتیـــی ڕوونکەرەوە 
لـــە ئەمئەوێتیـــی  وەرگیـــراوە. مەبەســـت 
پەســـەندکردنی  و  وەرگرتـــن  ڕوونکـــەرەوە 
چەمکێکـــی تیۆریکە کە دەتوانێت باشـــترین 
شـــرۆڤە بـــۆ دیاردەکانـــی جیهـــان بکات.
جگە لەلایەنـــی ئاوەزمەندانە و ئەقڵانیی مرۆڤ، 
لایەنی ســـۆزداریش بەشـــێکی دیکەی توانایی 
زەینی مرۆڤە. بەشـــی حەوتەمـــی کتێبەکە بۆ 
کراوە.  تەرخان  مرۆڤ  لێکدانەوەی ســـۆزەکانی 
لەو بەشـــەدا نووســـەر هەوڵ دەدات سۆزەکان 
وەک چالاکییەکی مێشـــک شی بکاتەوە. جگە 
لەلایەنـــی تیۆریک، کەڵک لـــە لێکۆڵینەوەی 
تاقیگەییـــش بـــۆ لێکدانەوەی ســـۆزەکان لە 
مێشـــکی مرۆڤـــدا وەردەگیرێت. لـــە دوایین 
ناسینییەکانی  تواناییە  لە  تیۆرییەکاندا سۆزەکان 

دیکە وەک تواناییە ئەقڵانییەکان جیا ناکرێنەوە 
و لەگەڵ زۆربەی زۆری تواناییە ناســـینییەکانی 
مرۆڤ لایەنی ســـۆزداریش لەبەرچاو دەگیرێت. 
نووســـەر لەم بەشـــەدا ئەو خاڵە ڕەچاو دەکات. 
جگە لە شـــەش سۆزی ســـەرەکیی تووڕەیی، 
و  ترس  بێزهاتنـــەوە،  خەمباری،  دڵخۆشـــی، 
کۆمەڵایەتییەکانیش  ئاڵۆزە  سۆزە  سەرسووڕمان، 
وەک شـــەرم و خەجاڵەتـــی بـــاس دەکرێن.
حـــەوت بەشـــی ســـەرەتایی کتێبەکـــە بۆ 
نواندنەکان و پێواژۆکان لەســـەر ئـــەو نواندنانە 
بەشـــی هەشـــت  لە  بەڵام  تەرخان کـــراوە 
بـــە دواوە کەڵـــک لـــەو بناخـــە تیۆریکە بۆ 
شـــیکردنەوەی ئاگامەنـــدی، زمـــان، نیـــاز، 
بەشـــێکی  وەردەگیرێت.  خـــود  و  داهێنەری 
بەرچاو لـــە توانایـــی ئەرکی و فانکشـــناڵی 
نواندنـــی پەیبردنی، وێناکان،  بە  زەینی مرۆڤ 
چەمکـــەکان و ڕێســـاکان شـــرۆڤە دەکرێت. 
هەروەهـــا دەکرێـــت تـــا ڕادەیـــەک لایەنی 
ســـۆزداریی مرۆڤیش هاوشێوەســـازی بکرێت. 
بەڵام زەینـــی مرۆڤ چەنـــد توانایی گرینگی 
دیکەی هەن کە دەچنە ئاســـتێکی بەرزترەوە. 
لە درێـــژەدا ئـــەو تواناییانە بـــاس دەکەین.
شیکردنەوەی  بۆ  کتێبەکە  هەشـــتەمی  بەشی 
ئاگامەندیی مـــرۆڤ تەرخان کـــراوە و دیاردە 
پەیوەندیـــدارەکان بە ئاگامەنـــدی باس کراون. 
لـــە تایبەتمەندییە گرینگەکانـــی ئاگامەندی، 
بـــاس لـــە ئەزمـــوون، هۆشـــیاری، گۆڕانی 
ســـەرنج، دەســـتپێک و کۆتایی ئاگامەندی و 
یان  کوالیا  دەکرێـــت.  ئاگامەندی  یەکپارچەیی 
هەســـتێکی تایبـــەت کە لەگـــەڵ‌ پەیبردن، 
ســـۆزەکان و وێنـــاکان هەیـــە پرســـێکی 
ئاســـتەمی ئاگامەندیـــی مرۆڤـــە. نووســـەر 
کوالیـــا وەک تایبەتمەندییەک ســـەیر دەکات 
کـــە لـــە چالاکیـــی دەمـــاری دەکەوێتەوە.
ڕەخنەیەکی جیدی بۆچوونی دیاردەناســـانە لە 
زانســـتی ناســـینی ئەوەیە کە بە لێکدانەوەی 
لایەنـــە ئەرکییەکان ناتوانین نیـــاز یان نیەتی 
مرۆڤ شـــرۆڤە بکەین. بەشی نۆیەمی کتێبەکە 
بـــۆ بابەتی نیاز، ئیـــرداە و کـــردەوە تەرخان 
بۆ  بەشـــەدا مۆدێلێکی میکانیستی  لەم  کراوە. 
نیازەکانی مرۆڤ دەخرێتە ڕوو و نیازەکان بەپێی 
چالاکیی بەشـــە پەیوەندیدارەکانی مێشک شی 
دەکاتەوە. هەروەها ئەو ڕەوتە پیشـــان دەدرێت 
کە چـــۆن نیـــازەکان دەبـــن بە کـــردەوە.

هەر شـــیکردنەوەیەک بۆ زەینی مرۆڤ پێویستە 
ڕوونی بکاتەوە کـــە چۆن زەین توانایی فێربوون، 
بەرهەمهێنان و تێگەیشـــتنی لـــە زمان هەیە. 
بەشی دەیەمی کتێبی مێشـــک-زەین بۆ زمان 
تەرخان کراوە. ئەو بەشـــە بـــە ڕەخنەیەک لە 
کە  پێدەکات  دەســـت  چامسکی  تیۆرییەکانی 
پێشـــترێتی دەدەن بە ڕستەســـازی و لایەنی 
واتاناســـی نادیدە دەگرن. لە درێـــژەدا تیۆرییە 
ناســـینی  بواری زمانناســـیی  هاوچەرخەکانی 
دەخرێنە ڕوو کە چۆن مێشـــک وەک ماشینێک 
دەتوانێت هاوکات بەرهەمهێنەری ڕســـتە، واتا 
و مەبەســـت لە زماندا بێـــت. دەوری خوازەکان 
لـــە بیرکردنەوەدا لقێکی گرینگی زمانناســـیی 
ناســـینییە کە لەم بەشەدا بەرســـەر کراوەتەوە.
زەینی مـــرۆڤ تەنیا بۆ فێربوونی ئەو شـــتانە 
نییە کە پێشـــتر هەن بەڵکوو مـــرۆڤ بەردەوام 
داهێنـــان دەکات. لـــە بەشـــی یازدەیەمـــی 
ئـــەم کتێبـــەدا تایبەتمەندییەکانـــی کرداری 
وێنـــاکان، چەمکەکان  داهێنەرانـــە و دەوری 
و ڕێســـاکان لـــە داهێنەریدا بـــاس دەکرێن.
لە بەشـــی دوازدەیەم و دوایینـــی ئەم کتێبەدا 
پرســـیار لە چیەتیـــی »خـــود« دەکرێت. لە 
بەشەکانی پێشـــوودا زۆربەی شرۆڤەکان بەپێی 
میکانیزمەکان لە ئاســـتەکانی زەینی و دەماریدا 
بوون. لەم بەشەدا ســـنوورداریی ئەو دوو ئاستە 
بۆ لێکدانـــەوەی لایەنەکانی خود باس دەکرێت 
و چەمکەکان و چالاکییەکانی خود لە ئاســـتی 
مولیکولـــی و جڤاکیشـــدا تێکـــەڵ دەکرێن.
ئـــەم کتێبـــە دەتوانێت وەک دەســـپێکێک 
خوێنەری کـــورد بە زمانی کوردی ئاشـــنای 
زانســـتی ناســـینی بـــکات بەڵام بـــە هیچ 
شـــێوەیەک ناتوانێـــت بۆشـــایی کتێبخانەی 
کوردی لەم بـــوارەدا پڕ بکاتـــەوە. ئامانجێکی 
ســـەرەکیی ئـــەم هەوڵـــە خۆشـــەکردن و 
ئامادەکردنی زمانی کوردی بۆ بواری زانســـتی 
ناســـینی بووە و بۆ یەکەمجار ژمارەیەکی بەرچاو 
لە زاراوەکانی ئـــەو بوارە کراونەتـــە کوردی و 
فەرهەنگۆکێکی کوردی-ئینگلیزی و ئینگلیزی-
کوردی، لەخۆگری ســـەرووی شەشسەد زاراوەی 
زانســـتی، لە کۆتایـــی کتێبەکە زیـــاد کراوە.

